
Situaziun generala: Nà da l’ost
arriva aria pli sitga tar nus.
Oz: Nord da las Alps, Grischun dal
nordecentral:Cunnivelsdacumu-
lus pil pli sulegliv. Suenter mezdi
eventual insaquants uradis ubain
urizis. Enfin 26°. Cunfin da 0°
sin 3000 meters. Sid ed En-
giadina: Variabel, il pli
savens dentant sulegliv.
Cunter saira èsi pussaivel
ch’i dat urizis. Enfin 20°.
Cunfin da 0° sin 2500 meters.
Prognosa: Mesemna pil pli anc
sulegliv. En il decurs dal di nivels
da cumulus sur las muntognas.
Gievgia il prim sulegliv, lura pli
surtratg cun plievgia ed uradis.
Enturn 20°. Venderdi e sonda mo
per part sulegliv, dapli plievgia.

■ L’AURA

Il prim anc bell’aura

Fulvio Pelli ha criti-
tgà commembers da la partida
che s’engaschian a favur da l’ini-
ziativa per ina natiralisaziun de-
mocratica. Quai malgrà che la
partida haja decidì la parola na. Il
president da la pcd svizra Chri-
stoph Darbellay è vegnì attatgà or
da las atgnas retschas. L’anteriur
cusseglier dals chantuns, Simon
Epiney, è da l’avis che la pcd haja
vendì l’olma cun na eleger Chri-
stoph Blocher en il cussegl federal.
Simon Epiney è da l’avis da fun-
dar ina nova partida cun la pcd e
pld e parts da la pps.

(lq) Millis fans han festivà da
cuminanza cun l’equipa da bal-
lape dal FC Basilea il titel da
campiun svizzer la sonda sin la
dumengia passada. Betg sulet il
trenader da l’equipa da Basilea,
Christian Gross, è s’exprimì eufo-
ric suenter il gieu encunter l’equi-
pa dals Young Boys da Berna che
Basilea ha gudagnà cun 2:0. Il tre-
nader ha discurrì dad in di per-

fetg per Basilea e ha ludà sia equi-
pa che na haja betg laschà metter
sut pressiun. Discurrì han ins la
sonda notg bler dal giugadur da
19 onns Valentin Stocker che ha
sittà l’emprim gol encunter ils
Young Boys. La citad da Basilea è
sa midada en ina tenda da festa ed
ils fans han onurà l’equipa ch’è sa
preschentada cun il buccal da
campiun sin il balcun dil casino.

«In di perfetg per Basilea»

Il capitani da l’equipa da Basliea, Ivan Ergic, preschenta il buccal als
fans. KEYSTONE

(lq) Il chau dal secretariat sta-
tal per economia, Jean -Daniel
Gerber vul extender il mandat
agricol da la Svizra en connex
cun l’organisaziun mundiala
da commerzi (WTO). Jean-Da-
niel Gerber è da l’avis che la Sviz-
ra stoppia extender ses mandat,
autramain vegnia ella exclusa da
las tractativas dal sectur agrar.

Envers la «Sonntagszeitung» ha
Gerber manegià che la Svizra
avessia en lez cas sulet dad accep-
tar las decisiuns u da sortir da la
WTO. Quai che fiss da grond
dischavantatg per il pajais. El è
vinavant da l’avis che la UE ed
ils Stadis Unids sajan pronts
d’acceptar las novas propostas da
la WTO.

Per extender il mandat

DA SILVIO CAMENISCH

Nus rugain tar Nosse-
gner ch’i na dettia

mai pli ina generaziun dals
sessantotgers. 1968 avevi
effectiv dà ina tala genera-
ziun en ils centers e schi-
zunt siador en nossas re-
giuns. Las ideas sturnas da
tscherts students e betg
main studentas èn vegnidas
transportadas cun nossa
Viafier retica, la Cotschna,
ubain cun bus da hippies
fin a Mustér e Müstair. Pli
lunsch en las periferias e
prerias n’eran las vias
gnanc erigidas da lez temp,
da mes savair, ed jau na sai
betg savair tut. Ins viagiava
e pussava en quels bus, en
quel temp da flower-
power. Tge ch’ins fascheva
en il trantertemp pudessas
leger suenter en mes hip-
pieroman da divertiment:
Aug Gallus.

Dastg’jau far reclama e
propaganda uschia en

atgna chaussa? Jau fatsch
simplamain, sche na betg
in sulet padrin faschess per
mai. Quella generaziun
narra aveva influenzà nega-
tiv er intgins students Ru-
mantschs a nossas meglras
universitads, prontamain
han ils adolescents malma-
dirs purtà il virus siaden e
viaden nossas vals. Avant
regeva qua e là la sontga
pasch tranter las popula-
ziuns u etnias. Andetga-
main è vegnì nanavant in
ratun cotschen ed ha lava-
gà las victualias. In bellezza

giuven, oz prest um vegl,
uschè dabot passan vitas e
carieras, è ì sin la burra da
cumin ed ha crititgà
structuras veglias. Oz na
fiss quai gnanc pussaivel,
savess il criticher dal regim
da lez temp spargnar ses
fallament. I na dat pli ni
burras da cult ni cassaccas
veglias da miffa uschia sco i
deva. Fa nagut.

Jau aud gist ch’en ina fa-
brica renovada sajan la-

vurers londervi da reactivar
las veglias maschinas. Fan
quels fabricants danova-
main medems ponns-chasa
e ponns-letg ch’ins aveva
avant il 1968 ed il concil?
Oz ch’ils blers pèrs, er tra-
diziunals en in bun senn,
dorman cun garnituras da
letg nordic e viandeschan
cun fista tras Grischun Va-
canzas. Ed han d’engraziar
effectiv quest avanzament
incredibel als sessantotgers
e lur ideas. Grazia fitg. Da
lez temp valevan ellas sco
fantassems ed ils sessantot-
ters registrads sin fischas

dal stadi secret. Blers revo-
luzers, beatles, èn vegnids
cun ils nufs en ils petgens.
Intgins han stuì laschar
tagliar curt, lura bandi-
schads sin archipels nunco-
nuschents. Ils noss, quai sa
noss istoricher da chasa
Adolf, en las agnas sut il
chastè da Razén (possessur:
Na betg pli elegì cuss. fed.
Chr. Blocher, sez stà da la
generaziun dal 1968, al-
main betg in medem caot
sco tschels).

Ils intelligents tranter
tschels, nus conusches-

san intgins cun nums, eran
sa socialisads suenter la re-
volta dabot en vegls sistems
sa cumprovads. Intgins èn
sa catapultads da stgalas si
d’universitads, han occupà
etaschas da tarpuns, èn
vegnids directurs, han gu-
dagnà raps, daplirs che
nus, han spusà veglias spu-
sas (dal temp en bus plain
fluras e spusas) e fatg tut
endretg fin uss. Uss curt
avant ch’ir en pensiun na
faschai nagut fallà. Fiss
donn. Sch’ins vul ir en
temp previsibel en pen-
siuns, finanziadas da proxi-
mas generaziuns, e giudair
sia saira sontga meritada,
dovri bunas reputaziuns.
Bel, sch’ins po dir sin ter-
rassa da chanossa: Nus
vegls sessantotters plain
ideas en ils chaus, essan
anc mitschads cun in egl
blau, intgins er dus. Il vent
sa volva puspè e volva per-
sunas. Tirai en giaccas
chaudas.

■ GLOSSA

La generaziun
dals sessantotgers

Nov indriz solar a Cuira
■ (lq) La citad da Cuira posse-
da 420 meters quadrats dapli
cellas solaras. Sin il tetg da la
chasa da manaschi da l’interpresa
industriala (IBC) da la citad da
Cuira ha la «ars solaris hächler»

pudì metter en funcziun l’emna
passada in nov indriz solar. I sa
tracta dad in indriz che furnescha
65 000 uras kilowatt per onn a la
bursa da current solar da la Ovra
electrica da la citad da Turitg. Ba-

jegià l’ indriz solar ha la firma So-
larstatt SARL cun sedia a Cuira.
Il quantun d’energia che l’indriz
producescha po furnir energia
electrica durant l’onn a circa 20
casadas.

